
Til fræðsluráðs Hafnarfjarðar. 

 

 

SAMANTEKT 

vegna staðfestingar á skólanámskrám og starfsáætlunum grunnskóla í Hafnarfirði. 

 

 

 

Í samræmi við ákvæði laga um grunnskóla, nr. 91 frá 2008, grein 6 þar sem segir að skólanefndir 

sveitarfélaga skulu „staðfesta starfsáætlun skóla ár hvert og skólanámskrá einstakra skóla“, er þessi 

samantekt með skólanámskrám og starfsáætlunum grunnskóla í Hafnarfirði sem nú eru lögð fyrir 

fræðsluráð sem er „skólanefnd sveitarfélagsins“ í skilningi laganna.  

 

Eins og áður hefur verið rætt í fræðsluráði Hafnarfjarðar er sú skólanámskrá og starfsáætlun sem 

skólar skila í vetur hluti af eldra fyrirkomulagi þeirra og því ekki í samræmi við lögin frá 2008 og 

þeirri aðalnámskrá, almennum hluta (2011) og greinasvið (2013), sem þeim fylgja. Í því felst margt 

sem óþarfi er að kynna hér frekar því það hefur verið skýrt út á öðrum vettvangi í fræðsluráði. 

Vegna þess að núverandi starfsáætlun skóla og skólanámskrá fylgja eldri aðalnámskrá (1999) eru 

ekki gerðar tilraunir til að greina þær og meta hve vel þær standast viðmið sín í aðalnámskrá. Auk 

þess eru þar ekki til nein viðmið um uppbyggingu skólanámskráa og starfsáætlana svo þær eru 

ólíkar eftir skólum (bæði inntak og röðun), sérstaklega starfsáætlanir, svo það er erfitt að meta 

hvort þær séu af viðeigandi gæðum eða innihaldi í einhverjum skilningi (samanburður). Sömuleiðis 

er orðanotkun um skólanámskrá og starfsáætlanir mismunandi milli skóla líkt og sjá má af heitum 

þessara plagga hjá skólunum. En framlagning þeirra staðfestir fyrst og fremst að þessi plögg eru til 

staðar í öllum skólum bæjarins og að þau hafa farið í gegnum formlegt samráðsferli innan skólaráðs 

í hverjum skóla líkt og kveðið er á í lögum. 

 

Staðfestingarferli fræðsluráðs núna er því fyrst og fremst fólgið í því að staðfesta að hver skóli eigi 

starfsáætlun og skólanámskrá sem hafi farið í gegnum stjórnsýslulegt ferli í skólaráði hvers skóla 

og síðan fyrir fræðsluráð til staðfestingar. Það er það ferli sem gerist núna og er vegna 

skólanámskráa og starfsáætlana sem gilda skólaárið 2013-2014. Þetta er því enn eftirá-ferli en hafa 

ber í huga að þær eru ekki mjög frábrugðnar síðasta skólaári. En samantekt um núverandi 

skólanámskrár og starfsáætlanir grunnskóla hefur þróunarfulltrúi þetta að segja: 

1. Allir grunnskólar í Hafnarfirði hafa gefið út skólanámskrá fyrir þetta skólaár, þ.e. tíu 

bekkjarnámskrár í heildstæðum grunnskóla frá 1.-10. bekk en átta í Barnaskóla 

Hjallastefnunnar (kyngreindar námskrár í hverjum 1.-4. Bekk). Þær hafa verið kynntar 

foreldrum og settar á vefi skólanna (sem reyndar eru flestir í endurskoðun í augnablikinu 

vegna uppfærslu á vefkerfi hjá bænum). 

2. Allir grunnskólar í Hafnarfirði hafa gefið út starfsáætlun fyrir þetta skólaár, en mismunandi 

er eftir skólum hvað þetta plagg heitir í einstaka skólum. 

3. Það hefur tekið um tvo mánuði að innheimta skólanámskrár og starfsáætlanir frá skólunum 

en það átti að gerast í byrjun október í kjölfar þess að skólar yfirfóru þær í upphafi skólaárs 

og kynntu foreldrum í september. Af hverju það tekur þennan tíma að innheimta skjölin 

síðan frá skólunum snýst sjálfsagt um fleira en eitt, t.d. að ferlið kringum skólaráð tekur 

tíma og annir skólastjórnenda við dagleg verkefni. Nauðsynlegt er að finna leiðir til að stytta 

þennan tíma og það er hluti af vinnuferli okkar. 

4. Skiptitímum var fjölgað á þessu skólaári miðað við síðasta skólaár, frá 2 til 3 tíma í 1.-7. 

bekk og 4 í 5 tíma í 8.-10. bekk. Það hefur aukið möguleika skólanna að bæta við í verk- 

og listgreinakennslu frá fyrra skólaári og áður hefur verið rætt í fræðsluráði. 

 

Með þessari framlagningu skólanámskrár og starfsáætlana í fræðsluráð hefur lagaákvæði verið 

framfylgt, fylgt eftir með stjórnsýslulegum ferlum og lagt til að fræðsluráð staðfesti þær. 

 

Hafnarfirði 10. desember 2013. 

 

 

Vigfús Hallgrímsson 

þróunarfulltrúi grunnskóla 

